
NURSES WEEK CELEBRATION  

སྨན་གཡོག་པོ་ ལས་གའི་ ཚོགས་པོ་ གི་ སྒང་ཏོག་ ན་ ཡོད་པའི་ STNM སྨན་
ཁང་ མཐའ་འཁོར་ ན་ ད་རིང་ ལས་ འཛམ་གླིང་ གྲལ་ན་ སྨན་གཡོག་པོ་ འདི་
ཙུའི་ དཔེ་ཚན་ གཡོག་འགན་ ལོ་ ངོས་འཛིན་ བྱིན་བཞིན་ སྨན་གཡོག་པོ་ 

བདུན་ཕྲག་ མིང་གི་ ལོ་རེ་ དུས་བསྟོན་ གཅིག་ སྲུང་བཞིན་ ཡོད་། ལས་
རིམ་ འདི་ནེ་ འོས་ ཚེས་ ༡༡ ན་ མྱོང་ཤད་ ཨིན་།  

ལས་རིམ་་གི་ དབུ་བཙུག་ ན་ ཚོགས་པོ་ གི་ ད་རིང་ སྔ་རུ་ དུས་ཚོད་ 

བདུན་ ལས་ STNM སྨན་ཁང་ ལས་ Jhakri Falls ཟང་སྟེ་ KM ལྔ་ གི་ སྨན་གཡོག་པོ་ 

འགྱུག་ ཡང་ འགོ་བཙུག་ ཀོ་ ཨིན་། གོ་སྐབས་ འདི་ ན་ སྨན་ གཡོག་པོ་ འདི་
ཙུའི་ འགོ་བརྗོད་ ལྕམ་ ཕུར་བ་ ལྷ་མོ་ བྷུ་ཊྲི་ཡ་ སྤྱི་ཚོགས་ སྨན་
གཡོག་པའི་ འགོ་དཔོན་ སྕམ་ Sumitra Rai སྨན་གཡོག་ འགོ་བརྗོད་ གཞན་བོ་ 

ShakilaTamangཡང་ བཞུག་ ཡོད་མཁན་ སྦད་།  

འགྱུག་ འདི་ staff nurse འདི་ཙུ་ ན་ ལྕམ་ Shava Mishra ཨང་དང་པོ་ ལྕམ་ Roshni Sharma ཨང་ 

གཉིས་པོ་ དང་ ལྕམ་ Karma LatenBhutiaཨང་ གསུམ་པོ་ ན་ འོང་བོ་ ཨིན་། འགྲན་
སྡུར་ འདི་ ན་ རྟགས་མ་ ཕུལ་བོ་ ཨིན་།  

འཕྲོད་བསྟེན་ ཞབས་ཞུ་ ན་ སྨན་ གཡོག་པོ་ འདི་ཙུའི་ འགན་ ཆེན་པོ་ 

སྐོར་ དཀར་མདངས་ གནང་ཤད་ དང་ ལོ་ལྟར་ ཁོང་ཙུའི་ ཞབས་ཞུ་ དོན་ ཐུགས་
རྗེ་ ལེགས་འབུལ་ ཕུལ་བཞིན་ ལོ་ འདིར་ ང་ཅའི་ སྨན་ གཡོག་པོ་ ང་ཅའི་ མ་
འོངས་པའི་ ལྟ་ཚད་ གི་ ཡོངས་འབབ་ཤུགས་ ཡང་ ན་ our nurse, our future, economic power of core 

ལབ་མཁན་ ཁ་ཚིག་ མཉམ་པོ་ གླིང་ ཡོངས་ སྨན་གཡོག་པོ་ བདུན་ཕྲགས་ སྲུང་
བཞིན་ ཡོད་། བདུན་ཕྲག་ གཅིག་ ལས་རིམ་ ན་ herbal gardening དང་ སྐྱག་སྦྱིན་ 

ཁུར་ཡང་ སྡུས་བཞག་ ཡོད་། འངོ་མཁན་ ཚེས་ ༡༡ གི་ ཉིན་ཚེས་ འཇུག་སྡུས་ 

ལས་རིམ་ མཉམ་པོ་ nurse དུས་བསྟོན་ ཡང་ སྲུང་ཤད་ ཨིན་། །  

 

MEETING OF STATE DAY CELEBRATION  

དྲུང་ཆེན་ གཙོ་བོ་ སྐུ་ཞབས་ VB Pathak གོ་ གཙོ་འཛིན་ ན་ མདོང་ འོང་མཁན་ 

ཚེས་ ༡༦ གི་ ཉིན་ཚེ་ སྲུང་མཁན་ མངའ་སྡེ་ དུས་བསྟོན་ ཡང་ན་ state day སྲུང་
ཤད་ འགོ་བརྗོད་ ན་ ཁྱོས་བསྟུན་ བཞུགས་པོ་ ཨིན་།  

དྲུང་ཆེན་ གཙོ་བོ་ གི་ ལས་རིམ་ དོན་ དགོས་པའི་ གྲ་གྲིགས་ གི་ སྙན་
གསན་ བྱོན་བཞིན་ ལས་ལག་ ཐམས་ཅད་ ལོ་ འགན་ ཕུལ་ ཡོད་པའི་ ལས་རིམ་ དང་ 

ཕྱག་ལས་ སྐོར་ གསལ་དྲགས་ ཐོག་ལས་ བཀའ་མོན་ གནང་བོ་ ཨིན་། འདི་ དང་ 

མཉམ་པོ་ ཁོང་ གི་ འོང་མཁན་ ལོ་ ཕྱི་ལོ་ ༢༠༢༥ ན་ སྲུང་མཁན་ མངའ་སྡེ་ 

དུས་བསྟོན་ གི་ ལོ་ ལྔ་བཅུ་ དུས་བསྟོན་ གི་ འཆར་གཞི་ སྔོན་ལོ་ བཞག་
བཞིན་ འདིའི་ དོན་ རང་རང་ སོ་སོའི་ བསམ་འཆར་ བཞག་ཀོའི་ ལས་ལག་ གི་ 

འགོ་བཅོད་ འདི་ཙུ་ ལོ་ སེམས་ཤུགས་ གནང་བོ་ ཨིན་།  

གོ་སྐབས་ འདི་ ན་ ནང་སྲིད་ ལས་ལག་ གི་ ཁ་སྐོང་ དྲུང་ཆེན་ གཙོ་བོ་ 

སྐུ་ཞབས་ R. Telang, ལས་ལག་ འགོ་བརྗོད་ སྒང་ཏོག་ གི་ འཁོར་སྲུང་བོ་ འདི་ 

ཙུ་ འགོ་བརྗོད་ རྒན་བོ་ ཙུ་ མཉམ་པོ་ མངའ་སྡེ་ གཞུང་ གི་ འགོ་བརྗོད་ 

འདི་ཙུ་ བཞུགས་ ཡོད་མཁན་ སྦད་། །  

 

ECI INTERNATIONAL VISITORS  

རྒྱལ་ཁབ་ ན་ Lok Sabha འོས་ཤོག་ གི་ འགྲོ་ལུགས་ ལོ་ དཔྱད་ཞི་ དང་ སྤྱན་
གཟིགས་ གནང་བའི་ དོན་ རྒྱལ་ཁབ་ ༢༣ འོས་ཤོག་ ལས་འཛིན་ སྡེ་ཚན་ འདི་
ཙུའི་ ཚོགས་མི་ བདུན་བཅུ་ དོན་ལྔ་ རྒྱ་གར་ སླེབས་ཡོད་། རང་གི་ 

འགྲུལ་ གི་ དུས་ཚོད་ ན་ ངོ་ཚབ་ པོ་ འདི་ཙུ་ གི་ མདོང་ ལས་ འགོ་བཙུག་ 

ཀོའི་ ཉིན་དྲུག་ ལས་རིམ་ ན་ འགན་ ལན་ཤད་ ཨིན་། འགན་ ལེགམ་ མཉམ་པོ་ 

འོས་ཤོག་ ལྷན་ཚོགས་ གོ་ ངོ་ཚབ་ འདི་ཙུ་ ལོ་ མདུན་ཞུ་པོ་ ཨིན་། ལས་



རིམ་ འདེའི་ དམིགས་ཡུལ་ ཕྱི་རྒྱལ་པོ་ འོས་ཤོག་ ལས་འཛིན་ སྡེ་ཚན་ ཙུ་ 

ལོ་ རྒྱ་གར་ གི་ འོས་ཤོག་ འགྲོ་ལུགས་ དང་ འཛམ་གླིང་ གོ་ ཐམས་ཅད་ ལས་ 

སྦོམ་པོ་ དམངས་གཙོ་ ཐོག་ལས་ བེད་སྤྱོད་ གནང་མཁན་ ཅ་ལག་ འདི་ཙུའི་ 

ངོས་འཛིན་ གནང་ཤད་ འདེ་ ཨིན་། འདིའི་ བར་ ད་རིང་ འོས་ཤོག་ འགོ་
བརྗོད་ ཆེན་པོ་ སྐུ་ཞབས་ Rajiv Kumar གི་ ལྡེ་ལི་ ན་ ༧༥ ངོ་ཚབ་པོ་ འདི་ཙུ་ 

ལོ་ Lok Sabha འོས་ཤོག་ གི་ ཕྱོགས་ འདྲ་མན་འདྲ་ གི་ སྙན་ གསན་ བྱིན་བོ་ 

གནང་བོ་ ཨིན་།  ཁོང་ གི་ རྒྱལ་ཁབ་ ༢༣ གི་ འོས་ཤོག་ ལས་འཛིན་ སྡེ་ཚན་ 

འདི་ཙུའི་ ངོ་ཚབ་པོ་ འདི་ཙུ་ ལོ་ ཟུང་འབྲེལ་ ཡང་ གནང་བོ་ ཨིན་།  ངོ་
ཚབ་པོ་ འདི་ཙུ་ གི་ མངའ་སྡེ་ དྲུང་ Maharashtra, Goa, Gujarat, Karnataka, MP དང་ UP གི་ Lok 

Sabha seat གི་ གཟིགས་སྐོར་ གནང་ཤད་ ཨིན་། །  

 

GEYZING GYABA SOCIETY  

རྒྱལ་ཞིང་ རྫོང་ཁ་ གི་ ཡང་ཐང་ ས་ཆ་ ན་ ཡོད་པའི་ རྒྱལ་བུ་ མི་མང་ ལས་
གཞི་ སྤྱི་ཚོགས་ མིང་ ཡོད་པའི་ སྲིད་འབྲེལ་ མེད་པའི་ ཚོགས་པོ་ གི་ 

ད་རིང་ སྤྱི་ཚོགས་ གི་ ཟླ་རེ་ ཁྱོས་ཚོགས་ མཉམ་པོ་ གཙང་མོ་ ལས་རིམ་ 

ཡང་ འགོ་བཙུག་ ཀོ་ ཨིན་། གཙང་མོ་ ལས་རིམ་ ན་ saint mary church ཙུ་ ཁོང་ ལས་ ཡང་
ཐང་ Golaiཐོན་བཞིན་ དཔེ་གླིང་ བྱག་ཀུག་ འགྱུ་མཁན་ ལམ་ཟང་ སྟེ་ གཙང་མོ་ 

གནང་བོ་ ཨིན་། །  

 

SSKA  

འབྲས་ལྗོངས་ མངའ་སྡེ་ Karate Do ཚོགས་པོ་ གི་ ཚོགས་མི་ ༢༥ གི་ ཚོགས་པོ་ 

འོང་མཁན་ ཚེས་ དགུ་ ལས་ ༡༢ ཟང་སྟེ་ Uttarkhandགི་ Dehradun ན་ ཐོན་མཁན་ རྒྱ་
གར་ ཐམས་ཅད་ karate འགྲན་བསྡུར་ ཕྱི་ལོ་ ༢༠༢༤ ན་ འགན་ ལན་བའི་ དོན་ ཐོ་
རངས་ ཡང་ན་ ཚེས་དྲུག་ གི་ ཉིན་ བྱིན་ཤད་ ཨིན་། འབྲས་ལྗོངས་ གི་ ཚོགས་
པོ་ གི་ འགྲན་བསྡུར་ན་ cadet junior བུ་ དང་ བུམ་ senior བུ་ དང་ བུམ་གི་ སྡེ་ཚན་ 

ན་ འགན་ལན་ ཤད་ ཨིན་།  

 

Team ན་ ཚོགས་པོ་ གི་ technical དབུ་འཛིན་ སྐུ་ཞབས་ BidhanBallorSubbaལས་འཛིན་པོ་ 

སྐུ་ཞབས་ Prasenjit Chakraborty བུའི་ coach སྐུ་ཞབས་ BuddhanBirMangarདང་ བུ་མོའི་ coach 

ལྕམ་ Ham Kumari Rai འདི་ ཙུ་ ཡང་ ཡོད་། དཔལ་འབྱོར་ རྩེད་ཐང་ ན་ མདོང་ འགོ་
བཙུག་ ཀོའི་ ལས་རིམ་ གཅིག་ན་ ཚོགས་པོ་ གི་ ཕྱག་ལས་ ཚོགས་མི་ ཡང་ཉ་ 

karate players འདི་ཙུ་ གི་ ཚོགས་པོ་ ལོ་ བཀྲིས་ བདེ་ལེགས་ བྱིན་ ཡོད་།  

 

ལས་རིམ་ ན་ སྐུ་མགྲོན་ གཙོ་བོ་ ཐོག་ལས་ འབྲས་ལྗོངས་ Olympic ཚོགས་པོ་ 

གི་ གཙོ་འཛིན་ སྐུ་ཞབས་ Kuber Bhandari གི་ འགྲན་བསྡུར་ ན་ འབྲས་ལྗོངས་ ལོ་ 

ངོ་ཚབ་ གནང་བའི་ དོན་ གསེས་པོ་ ན་ ཚོགས་པོ་ གི་ ཚོགས་མི་ འདི་ཙུ་ལོ་ 

བཀྲིས་ བདེ་ལེགས་ བྱིན་བཞིན་ རྒྱལ་ཡོངས་ འགྲན་བསྡུར་ འདི་ ན་ མངའ་
སྡེ་ དོན་ རྟགས་མ་ དང་ གུས་བཀུར་ ལན་བའི་ དོན་ རང་གི་ འགན་ལན་ བྱས་ 

བྱིན་ཤད་ ཨིན་ ལབ་སྟི་ རེ་བ་ བཀའ་བཞིན་ ཁོང་ཙུ་ ལོ་ བཀྲིས་བདེ་ 

ལེགས་ བྱིན་བོ་ ཨིན་།  

 

ཚོགས་པོའི་ དྲུང་ཆེན་ རྒན་བོ་ སྐུ་ཞབས་ Bhim Bahadur Subbaནང་ལྟར་ འགྲན་
བསྡུར་ འདི་ན་ སྤྱན་འབུལ་ ལེགམ་ ཡང་ན་ རྩེམ་ ལེགསམ་ རྩེས་མཁན་ players 

ལོ་ ཐེངས་ ༣༨ རྒྱལ་ཡོངས་ རྩེདམ་ ན་ འགན་ལན་ ཐོབ་ཤད་ དང་ Asian Common Wealth 

Games དང་ གླིང་ཡོངས་ འགྲན་བསྡུར་ ན་ རྒྱལ་ཁབ་ ལོ་ ངོ་ཚབ་ བྱས་ཤད་ གི་ 

གོ་སྐབས་ ཐོབ་ཤད་ ཨིན་། །  


